
ҚАЗАҚСТАН МҰНАЙ ӨНЕРКӘСІБІНІҢ ҚАЗІРГІ ЖАҒДАЙЫ МЕН ДАМУЫ
А.Ильяс, э.ғ.к., доцент «Экономика және менеджмент» кафедрасы, Алматы Технологиялық Университеті, Алматы қаласы, Қазақстан, asselya.81@mail.ru
Әлемдік дағдарыс әлемдік экономикалық жүйеге әсерін тигізіп, бәсекелестік орта барлық бағытта артып келеді, осыған байланысты Қазақстан экономикасын дағдарыстан шығудың тұрақтандыру жоспары құрылып, бағдарламасы қабылданып, шараларын жүзеге асыруға ұлттық қордан қаржы бөлінді. Қазақстан Республикасының Президенті индустриалды-технологиялық дамыту шараларын жүзеге асыруда Үкіметке бірқатар бағыттағы тапсырыстар берген болатын. Соның үшінші бағыты мұнай саласының инфрақұрылымын және мұнай өнеркәсібін дамыту болып табылады. 
Қазақстанда мұнай қоры 13 млрд.тонна әлемде 12 орын алады, жылына 60-75 млн. тонна мұнай өндіреді, экспорттайды. Қазақстанның мұнай өңдеу саласындағы үш мұнай өңдеу зауыттары жылына 12,5 млн. тонна мұнай шикізатын өңдейді [1]. 
Қазақстан табиғи ресурстарға бай болғанымен, экономиканы дамытуда көптеген қиындықтардан өтуде: соңғы жылдары мұнай бағасының төмендеуі, доллардың бағамының көтерілуіне әкеп, нарықтағы басқа тауарлардың бағасын өсірді. EXPO-2017 көрмесіне дайындық үрдісі, Евразиялық Экономикалық Ынтымақтастыққа мүше болу үрдісі және Әлемдік Сауда Ұйымына мүше болу үрдістері мұнай өнеркәсібіне әсерін тигізді. 
EXPO-2017 аясындағы «Жасыл экономика» және «Жасыл көпір» бағдарламаларын жүзеге асыруда мұнай өнеркәсібі жаңа технологияларды енгізіп, таза экологиялық өнімдер өндіруі тиіс.

Қазақстанның Бүкіләлемдік Сауда Ұйымына (БСҰ) мүше болуы мұнай өнеркәсібіне әсерін талдау қажет болып отыр. Себебі, Бүкіләлемдік Сауда Ұйымының талаптарының бірі шығарылатын экологиялы таза өнімдер, жоғары сапалы тауарлар болуы тиіс, сонымен қатар, мүше елдердің тауарларының сапасы жоғары болғандықтан, отандық тауарларымыз бәсекелік қабілеті болуы қажет. Ал, отандық тауарларымыздың сапасы жоғары және бәсекелік қабілеті болуы үшін кәсіпорындарымызда тиімді сапаны басқару жүйесі болуы тиіс [2]. 
Қазақстанның Әлемдік Сауда ұйымына мүше болған кезде мұнай өңдеу өнеркәсібіне әсер етуінің артықшылықтары мен кемшіліктерін қарастырайық.

Қазақстанның Әлемдік Сауда Ұйымына мүше болған кездегі артықшылықтары: 
1. Әлемдік сауда ұйымының мұнай саласына негізгі талаптары, халықаралық стандарттарға сәйкес сапалы мұнай өнімдері соның ішінде, этилденген бензинннің өндірілуіне тыйым салынуы, Әлемдік сауда ұйымының экология және қоршаған ортаны қорғау жобасына Қазақстанның қатысуы, елдегі экологиялық мәселелерді шешілуіне зор септігін тигізеді.
2. Мұнай өңдеу зауыттарында мұнай өнімдерін өндіруде шетелдік мұнай өңдеу зауыттарында қолданыс тапқан жаңа инновациялық технологиялардың енгізілуі, мұнай өнімдерінің сапасын арттырады, мұнай кәсіпорындарында, мұнай өңдеу зауыттарда қаржыны, персоналды, сапаны басқару жүйелерін жетілдіруде шетелдік компаниялардың тәжірибелері қолданыс табады.
3. Мұнай саласындағы мамандарды (мұнайшы, химик, энергетик, эколог, экономист, инженер) дайындауда, жоғары оқу орындарында студенттермен алмасу үдерісін қолдану арқылы оларды шетелдік жоғары оқу орындарында оқыту, дайындалған мамандардың біліктілігін жоғарылату мүмкіндігі пайда болады.
4. Жаңа мұнай өңдеу зауыттарын салуда, құрылыс барысында инжинирингтік қызмет көрсетуде біріккен кәсіпорындардың құрылуы, отандық мұнай шикізатына бейімделген автоматтандырылған жаңа құрылғылардың қондырылуы, инновациялық технологиялық үдеріс сұлбасымен мұнай өнімдерінің өндірілуіне әкеледі. 
Қазақстанның Әлемдік Сауда Ұйымына мүше болған кездегі кемшіліктері: 
1. Әлемдік нарықта отандық мұнай өнімдерінің бәсекелік қабілеттілігі төмен, әлі де болса, этилденген бензин өндіріледі және оның түрлері аз, мұнай өнімдерінің ассортименті аз, мұнай химиялық кешенін дамыту шаралары жаңадан жүзеге асырыла бастады, әлі мұнай өнімдерінің түрлері көбейтілген жоқ. 
2. Әлемдік Сауда Ұйымы бірыңғай кедендік тарифтерді енгізілуін талап етеді, ол ішкі нарықты қорғауда кедендік тарифтік реттеуін шектейді. 

3. Мұнай шикізатын экспорттау, тасымалдау, мұнай бағасын реттеуге қатыспайтынын кемшіліктеріне жатқызуға болады.
Мұнай өнеркәсібін дамытуда алдымен ішкі және сыртқы мәселелерін қарастыру қажет, оны талдау барысында келесі мұнай өнеркәсіп мәселелері айқындалды.

Мұнай өнеркәсібінің ішкі мәселелеріне жататындар: технологиялық үдерістер мұнай өнімдер сапасын басқару, бақылау, қадағалау жұмыстарымен толығымен қамтылмауы; ішкі нарықты сапалы мұнай өнімдерімен қамтамасыз ету қуаттылығының жетіспеушілігі; мұнай өнімдер ассортиментінің аз болуы; мұнай өнеркәсібіне бөлінген қаржының бақыланбауы; тұрғындарды газбен, мұнай өнімдерімен толық қамтамасыз ете алмауы.
Сыртқы мәселелеріне жататындар: мемлекет тарапынан реттеудің тұрақсыздығы; мұнай құбырларының салынбауы; Ресейлік мұнай шикізатына тәуелділігі; әлемдік мұнай нарық құрылымына тәуелділігі; шетелдік мұнай компанияларының қызметіне тәуелділігі, мұнай бағасын реттей алмауы [3].
Сонымен, қазіргі кездегі экономикалық дағдарыс жағдайын, EXPO -2017 көрмесіне дайындық үрдісін, Евразиялық Экономикалық Ынтымақтастыққа мүше болу үрдісін, нарықтағы мұнай бағасының төмендеуін және мұнай өнімдерінің бағасынның өсуін есекере отырып, мұнай өнеркәсібінің SWOT талдау жүргізіліп, яғни  хал- ахуалын талдау нәтижесінде оның күшті жақтары және әлсіз жақтары, мүмкіндіктер мен қауіптері анықталды. Оны төмендегі 1-ші кестеден көруге болады.
Кесте 1 – Қазақстан мұнай өнеркәсібін SWOT талдау

	 S Күшті жақтары
	 W Әлсіз жақтары

	· Мемлекет тарапынан қаржының бөлінуі;

· Мемлекеттік стратегия, президенттің және бағдарламалардың басымды бағыттарының бірі;

· Қайта құру жұмыстарының жүргізілуі;

· Әлеуметтік, аумақтық дамытуға белсене қатысуы;

· Экономикалық дамытуда үлесі бар;

· Мұнай химия кешенді дамытудың жүзеге асырылуы;

· «Жасыл Экономика»,  «Жасыл көпір» бағадарламалары EXPO -2017 аясында жүзеге асырылуы болашақта мұнай өңдеу өнеркәсібіне оң әсерін тигізеді.
	· Бөлінген қаржыны мемлекет тарапынан тексерудің жүргізілмеуі;

· Стратегиялар, бағдарламаларды жүзеге асыру барысында бақылаудың болмауы;

· Өндірістік қуатының жетіспеуі;

· Ресейлік мұнай шикізатына тәуелділігі;

· Тасымалдау құбырларының жетіспеуі;

· Мұнай өнімдер сапасының төменділігі;

· Экологиялық жүйенің артта қалуы;

· Мұнай өнімдерінің импортталуы;

· Мамандардың жетіспеуі;

· Шетел мұнай компанияларына тәуелдігілігі

	O Мүмкіндіктері 
	T Қауіптері

	· Бөлінген қаржыны тиімді пайдалану;

· Жаңа зауыттарды құру;

· Жаңа технологиялардың енгізілуі;

· Нормативті құжаттардың, заңдардың қабылдануы;

· Мемлекет тарапынан бақылау, қадағалау жүйесін жетілдіру.
	· Әлемдік нарықтағы бағаның өзгеруі;

· Заңдардың жиі өзгеруі;

· Сыбайластық пен жемқорлық;

· Мұнай өнімдерінің бағасының тұрақсыздығы;

· Алып-сатарлардың әрекеттері;

· Нормативтік құжаттардың, заңдардың жетіспеуі.

	Ескерту – Кесте автордың зерттеуі бойынша құрастырылған.


1 кестедегі мұнай өнеркәсібінің әлсіз жақтары мен күшті жақтарын, мүмкіндіктерін және қауіптерін ескере отырып, мұнай өнеркәсіп саласының мәселелерін шешу жолдарын оңтайландыру керек.  
Қорытындыға келсек, EXPO-2017 көрмесіне дайындық үрдісі, Евразиялық Экономикалық Ынтымақтастыққа мүше болу үрдісі және Әлемдік Сауда Ұйымына мүше болу үрдістері мұнай өнеркәсібіне тигізген әсерлерін жоғарыдағы талдау нәтижесінде Қазақстан мұнай өнеркәсібінің негізгі мәселелерін мынандай шешу жолдарын қарастыруды қажет етеді: кедендік тарифтерді реттеу, мұнай өнімдер бағасын тұрақтандыру, экспорт пен импорттың көлемін айқындау, бағдарламаларды нақтылау сияқты шараларын жүзеге асыру керек.

